
চৈতালি
২৭৯



খেয়া






খেয়ানৌকা পারাপার করে নদীস্রোতে;

কেহ যায় ঘরে, কেহ আসে ঘর হতে।

দুই তীরে দুই গ্রাম আছে জানাশোনা,

সকাল হইতে সন্ধ্যা করে আনাগোনা।

পৃথিবীতে কত দ্বন্দ্ব, কত সর্বনাশ,

নূতন নূতন কত গড়ে ইতিহাস—

রক্তপ্রবাহের মাঝে ফেনাইয়া উঠে’

সোনার মুকুট কত ফুটে আর টুটে!

সভ্যতার নব নব কত তৃষ্ণা ক্ষুধা—

উঠে কত হলাহল, উঠে কত সুধা!

শুধু হেথা দুই তীরে, কেবা জানে নাম,

দোঁহা-পানে চেয়ে আছে দুইখানি গ্রাম।

এই খেয়া চিরদিন চলে নদীস্রোতে—

কেহ যায় ঘরে, কেহ আসে ঘর হতে।






 ১৮ চৈত্র ১৩০২







ঋতুসংহার








হে কবীন্দ্র কালিদাস, কল্পকুঞ্জবনে

নিভৃতে বসিয়া আছ প্রেয়সীর সনে

যৌবনের যৌবরাজ্য-সিংহাসন-’পরে।

মরকত-পাদপীঠ-বহনের তরে

রয়েছে সমস্ত ধরা, সমস্ত গগন

স্বর্ণরাজছত্র ঊর্ধ্বে করেছে ধারণ

শুধু তোমাদের ’পরে। ছয় সেবাদাসী

ছয় ঋতু ফিরে ফিরে নৃত্য করে আসি—

		 এই পাতা শেষ সম্পাদিত হয়েছে ০৭:০৫টার সময়, ৪ জুলাই ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

